
Enformaziuns y Comunicaziuns

Jita dai Volontars dla Ploania: Le Ploan y le Consëi de Ploania enviëia düć os volontars 
co à fat o fej en sorvisc por nosta ploania a na jita d’altonn, desco sëgno de iolan por le 
contribut che i dëis ala vita de dlijia. I jun en sabeda ai 18 d’otober. An pëia ia ales 8 da 
doman dan le Cone, por jì a Canale d’Agordo, paîsc nadé de Papa Luciani. Enlò saràl 
nosc ploan co dij na mëssa, i jarun spo deboriada a marëna y ia por le dé gnarunse inće 
acompagnês da na guida a odëi i posć plü particolars de cösc paîsc. Prëibel anunziésse pa 
Pablo Palfrader al 333/4762010 o por mail a palfrader@rolmail.net, anter i 15 d’otober.

Sontades: La Uniun dles Ëres fej sontada en lönesc ai 6 d’otober ales 20. Le Consëi 
de Ploania röa adöm en dédemesaledema ai 8 d’otober ales 20, te calogna.

Mëssa dai scolari: En vëndres ai 10 d’otober èra dertan scora, ales 7:50 te dlijia.

Ofertes por +nt Hermann Trebo: por la Südt. Krebshilfe: Tamers Hubert de Burćia

Pelegrinaje: La Union Generela di Ladins y la Uniun di Ladins Val Badia organisëia en 
sabeda ai 11 d’otober le pelegrinaje dai ladins sö Oies. An s’encunta ales 15:00 sö San 
Linert, por jì deboriada sö en prozesciun. Lassö mëssa ales 16, ćiantada dal cor Philia.

Prozesciun: En domëgna ai 12 d’otober ales 3 dômisdé vëgnel fat sön Badia la 
prozesciun con Chël Bel Dio d’La Crusc.

Seniorenclub: En dédemesaledema ai 8 d’otober va le Seniorenclub a Gummer a ti 
ćiaré al Planetarium. An s’encunta ales 8 da doman dan le magazînn dai Stödafüs d’Al 
Plan. Iade, marëna y entrada costa 30,00€. S’anunzié pa Lidia Taibon al nr. 339/7899107.

Benedisciun: Cösta domëgna ai 5 d’otober vëgnel benedì ta San Martin en tru de 
meditaziun a onur de Sant Ujöp Freinademetz. An s’encunta ales 15:00 pal ćiamp dal 
sport da San Martin, por fà deboriada le tru con Staziuns. Te dlijia ćiantarà spo en cor 
dles patrones de Puster. Ala fin è düć enviês tal salf dai stödafüs a en picio renfrësch.

Patrones: La Uniun dles Patrones Mareo enviëia dötes les enteressades ala sontada 
generala, en dédôlönesc ai 7 d’otober ales 20:30, tla Ostaria al Cargà sö Rina. 
Prenotaziuns fina ai 5 d’otober pa Ulrike al nr. 347/4334373.

Avis/1: La Zentrala dai Consumadus è le 2. y 4. vëndres dal mëns dales 9 ales 12, te Raiun 
Sozial a Picolin. Proscimi iadi: 10 y 24 d’otober, 7 y 21 de novëmber. Tel. 0474/524517.

27. Domëgna dal ann - Festa dla Racolta, ai 05.10.14 - nr. 45

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

Dal vangelo dô San Matio, 21, 33 - 44
37Enultima àl orćé so fi, deach’al se ponsâ: Dan da mio fi 
arài bën respet. 38Canche i vignadus l’â odü, ài dit önn 
al ater: Cösc è chël co ierpa! Ennant, i le copun, ch’i 
ierpunse so avëi. 39Y ai l’à pochené, l’à sciüré fora dla 
vigna y l’à copé. 40Canch’al vën le patrun dla vigna: Ći 
sozedaral pa con de te’ vignadus? 41Ai ti à respognü: 
Al i fajarà fà na borta fin a chi malandrins, y la vigna 
ti afitaràl a d’atri vignadus, co ti darà jö i früć tal dër 

tomp. 42Y Gejù ti à dit: N’ëise mai lit tla Scritöra: La pera, che i moradus à sciüré demez, 
è dontada pera de ćiantun; cösc èl sté le Signur co à fat, dan da nüsc edli èl sozedü chësc 
miraco? 43Y chël, co tomarà sön cösta pera, jarà en toć; mo sön chël, che la pera toma, 
chël fruziaràra. Parora dal Signur. - Lalt a té, Gejù Crist!

IOLAN DAI FRÜĆ DLA TERA - DAI FRÜĆ DLA VITA

Al i fajarà fà na borta fin ai malandrins!

”Dankbare
Menschen sind wie
fruchtbare Felder,

sie geben das
Empfangene

zehnfach zurück”

August von Kotzebue




